ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ    N     – Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒԼԻՍԻ

4-Ի N714-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին և 5-րդ մասերը՝ Հայաստանի Հանրապետության կառավարությունը ո ր ո շ ու մ է.

1.Հայաստանի Հանրապետության կառավարության 2013 թվականի հուլիսի 4-ի «Ներդրումային ծրագրի շրջանակներում «Ալտերնատիվ Էներգիա» սահմանափակ պատասխանատվությամբ ընկերության կողմից 300 միլիոն դրամը գերազանցող ապրանքների ներմուծման դեպքում մաքսային մարմինների կողմից հաշվարկված ավելացված արժեքի հարկի գումարների վճարման ժամկետը մինչև երեք տարի ժամկետով հետաձգելու մասին» N 714-Ա որոշման հավելվածի ցանկում «Ծագման/արտահանման երկիրը» սյունակում «Հոլանդիա/Հոլանդիա» բառերը փոխարինել «ԵՄ և ԱՊՀ մասնակից երկրներ/ ԵՄ և ԱՊՀ մասնակից երկրներ» բառերով:
ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՀՈՒԼԻՍԻ

4-Ի N714-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍ​ՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ

1. Անհրաժեշտությունը

Սույն որոշման նախագծի ընդունումը պայմանավորված է «Ալտերնատիվ Էներգիա» ՍՊ ընկերության կողմից` ՀՀ կառավարության 2013 թվականի հուլիսի 4-ի N714-Ա որոշման համաձայն ներդրումային ծրագրի շրջանակներում իրականացվող աշխատանքների ժամկետների և ներմուծվող ապրանքների ցանկի հստակեցման անհրաժեշտությամբ:

2. Ընթացիկ իրավիճակը և խնդիրները

Ներդրումային ծրագրի շրջանակներում «Ալտերնատիվ Էներգիա» ՍՊ ընկերությունը ՀՀ Կո​տայ​քի մարզում իրականացնում է 5 հա ջերմոցային տնտեսության կառուցման աշխա​տանք​ներ` հագեցնելով այն տվյալ բնագավառում առկա ժամանակակից սարքավորումներով:

Վերոնշյալ գործունեության կազմակերպման համար ներմուծվող ապրանքների մասով  ԱԱՀ-ի գումարները հետաձգվել է երեք տարի ժամկետով, սակայն փոփոխվել է ըն​կե​րության համար անհրաժեշտ ապրանքների արտահանման երկրները և դրանց ՀՀ տարածք ներմուծման ժամկետները:

3. Տվյալ բնագավառում իրականացվող քաղաքականությունը

Ներդրումների ներգրավում և նոր որակյալ աշխատատեղերի ստեղծում:

4. Կարգավորման նպատակը և բնույթը

5. Նախագծի մշակման գործընթացում ներգրավված ինստիտուտները և անձիք

Նախագծի մշակմանը ինստիտուտներ և անձիք չեն ներգրավվել:

6. Ակնկալվող արդյունքը

Ներդրումային ծրագրի շրջանակներում` ՀՀ Կոտայքի մարզում կառուցվող 5 հա ջերմոցային տնտեսության համար ընկերությունը կատարում է շուրջ 2.08 մլրդ ՀՀ դրամի չափով ներդրումներ: 

Վերոնշյալ ներդրումների շնորհիվ հնարավոր կլինի ներդնել հոլանդական արտադրությամբ ժամանակակից սարքավորումներ, ինչի միջոցով ընկերությունը նախատեսում է արտադրել տարեկան շուրջ 1.4 մլրդ դրամի արտադրանք (2014թ), որի գերակշիռ մասը կարտահանվի ՌԴ և Վրաստան:

Ներդրումային ծրագրի իրագործման արդյունքում կստեղծվի մոտ 100 աշխատատեղ (ջերմոցային տնտեսության ամբողջական հզորությամբ աշխատելու դեպքում)` միջին աշխատավարձը կազմելով 2014թ.– 80, 2015թ.- 90 և 2016թ.-90 հազ. դրամ:
7. Այլ տեղեկություններ

Ի կատարումն ՀՀ վարչապետի 2013 թվականի օգոստոսի 12-ի N02/23.6/11894-13 հանձնարարականի`

· ՀՀ ֆինանսների նախարարության կողմից ներկայացված գրության համաձայն` «Ալտեր​նա​տիվ Էներգիա» ՍՊԸ-ի կողմից Հայաստանի Հանրապետության կառավարության աշխա​տա​կազմ ներկայացված` Հայաստանի Հանրապետության կառավարության 2013 թվականի թիվ 714-Ա որոշման մեջ լրացումներ կատարելու խնդրանքի վերաբերյալ դիտողություններ և առա​ջարկություններ չկան:
· ՀՀ ԿԱ պետական եկամուտների կոմիտեի կողմից ներկայացված գրության համաձայն` 

«Ալտերնատիվ Էներգիա» ՍՊԸ կողմից ՀՀ կառավարության 2013 թվականի հուլիսի 4-ի թիվ 714-Ա որոշմամբ սահմանված ժամկետից շուտ ապրանքների ներմուծման ժամկետների հետ կապված հարցը կարող է լուծվել ՀՀ կառավարության համապատասխան որոշման փոփոխություն կատարելու միջոցով:

Ինչ վերաբերում է ներդրումային ծրագրի իրականացման նպատակով ներմուծվող ապրանքների ծագման երկրների փոփոխությանն առնչվող խնդրին, ապա կարծում եմ, որ ապրանքների ծագման երկների փոփոխության հետ միաժամանակ կփոփոխվեն նաև ապրանքների արժեքները, որի վերաբերյալ «Ալտերնատիվ Էներգիա» ՍՊԸ ներկայացրած գրությամբ տեղեկատվություն ներկայացված չէ:

